
Azərbaycan Respublikası Nazirlər   Ka-

binetinin 2011-ci il 15 iyul tarixli 118 nömrəli 
qərarı ilə təsdiq edilmiş “Azərbaycan Respub-
likası  Təhsil  Nazirliyinin strukturuna daxil ol-
mayan tabeliyindəki  qurumların Siyahısı”nda  
dəyişiklik edilməsi haqqında

“Bakı Mühəndislik Universitetinin yaradılma-
sı haqqında” Azərbaycan Respublikası Prezi-
dentinin 2016-cı il 8 noyabr tarixli 2429 nömrəli 
Sərəncamının 2.3-cü bəndinin icrasını təmin 
etmək məqsədi ilə  Azərbaycan Respublikasının 
Nazirlər Kabineti QƏRARA  ALIR:

Azərbaycan Respublikası Nazirlər Kabine-
tinin 2011-ci il 15 iyul tarixli 118 nömrəli qərarı 
(Azərbaycan Respublikasının Qanunvericilik 
Toplusu, 2011, № 7, maddə 745, № 10, maddə 
969, № 12, maddələr 1241, 1245; 2012, № 3, 
maddə 257, № 4, maddə 399, № 6, maddələr 633, 

634, № 12, maddə 1346; 2013, № 6, maddə 775, 
№ 9, maddə 1130; 2014, № 1, maddə 72, № 2, 
maddə 214, № 6, maddə 751, № 7, maddə 907, 
№ 9, maddə 1120; 2015, № 3, maddə 336, № 6, 
maddə 807, № 8, maddə 966, № 10, maddələr 
1226, 1229, № 12, maddə 1571; 2016, № 1, 
maddə 176, № 2 (II kitab), maddə 373, № 3, 
maddə 622, № 5, maddə 957, № 6, maddə 1209, 
№ 10, maddə 1723,  № 11, maddə 1919) ilə təsdiq 
edilmiş “Azərbaycan Respublikası Təhsil Nazir-
liyinin strukturuna daxil olmayan tabeliyindəki 
qurumların Siyahısı”nın “Ali təhsil müəssisələri” 
bölməsinə aşağıdakı məzmunda 21-1-ci hissə 
əlavə edilsin:

“21-1. Bakı Mühəndislik Universiteti”.

Artur RASİ-ZADƏ 
Azərbaycan Respublikasının Baş naziri

Azərbaycan Prezidentinin köməkçisi Ciddədə 
İslam Əməkdaşlıq Təşkilatının baş katibi ilə görüşüb

�� Azərbaycan 
Prezidentinin ictimai-siyasi 
məsələlər üzrə köməkçisi 
Əli Həsənov fevralın 7-də 
Ciddə şəhərində İslam 
Əməkdaşlıq Təşkilatının 
baş katibi Yusif bin Əhməd 
əl-Useymin ilə görüşüb. 

Görüşdə İslam Əməkdaşlıq 
Təşkilatı ilə Azərbaycan 
Respublikası arasında 
əlaqələrin yüksək səviyyədə 
olduğu bildirilib, əməkdaşlığın 
genişləndirilməsi və qarşılıqlı 
maraq doğuran məsələlər barədə 
fikir mübadiləsi aparılıb.

İslam dünyasının 
problemləri haqqında söhbət 
açan Yusif bin Əhməd əl-
Useymin dünyada islamofob 
meyillərin artmasının İslam 
ölkələrini qayğılandırdığını 
qeyd edib.  Avropada hazırda 
60 milyonluq İslam diaspo-
ru var. Bu insanların bir-biri 
ilə əlaqələndirilməsi, vahid 
istiqamətdə, komanda kimi 
fəaliyyət göstərməsi İslam dün-
yası üçün çox vacibdir və bunun 
böyük səmərəsi ola bilər. 

Əli Həsənov İƏT-in baş 
katibinə Azərbaycan Respub-
likasının Prezidenti İlham 
Əliyevin salamlarını və lV İslam 
Həmrəyliyi Oyunlarına dəvətini 
çatdırıb. 

İƏT-in baş katibi 
Azərbaycana səfərə hazırlaşdığı-
nı, amma böyük məmnuniyyətlə 
İslam Həmrəyliyi Oyunlarına da 
gələcəyini qeyd edib və dəvətə 
görə Azərbaycan Prezidentinə 
təşəkkürünü bildirib.

Azərbaycan Prezidenti-
nin ictimai-siyasi məsələlər 
üzrə köməkçisi qeyd edib ki, 
Azərbaycan İslam Əməkdaşlıq 
Təşkilatına üzv olduqdan sonra 
öz təşəbbüskar mövqeyi ilə 
seçilib, üzərinə düşən vəzifələri 
həmişə yerinə yetirib, təşkilatın 
prinsiplərinə uyğun davranma-
ğa çalışıb. Azərbaycan təmsil 
olunduğu bütün beynəlxalq plat-
formalarda həm özünün dövlət 
maraqlarını, həm də İslam 
mədəniyyətini, İslam dünyası-
nın ortaq mənafelərini müdafiə 
edib. Prezident İlham Əliyev 
hər fürsətdə İslam dünyasının 
yaşadığı problemləri  dilə gətirib 
və onların həllində yardımçı 
olmağa çalışıb. 

Azərbaycandakı multikul-
tural mühit haqqında məlumat 
verən Əli Həsənov ölkəmizdə 
bütün dinlərin nümayəndələrinin 
sülh və əmin-amanlıq şəraitində 
yaşadığını diqqətə çatdırıb. 
Bildirib ki, Azərbaycan Şərq ilə 

Qərb arasında təbii körpüdür və 
Avropa İttifaqı ölkələri ilə sıx 
əməkdaşlıq əlaqələrinə malik-
dir. Bu mənada  Azərbaycan 
Avropa ilə İslam ölkələri 
arasında əlaqələndirici rol 
oynaya, dialoqun, tərəfdaşlığın 
dərinləşməsinə öz töhfəsini verə 
bilər. 

2017-ci ilin Azərbaycanda 
“İslam Həmrəyliyi ili” elan 

olunduğunu qeyd edən 
Əli Həsənov bu çərçivədə 
Azərbaycanda və ölkəmizin 
beynəlxalq miqyasda keçirəcəyi 
çoxsaylı  tədbirlər barədə 
məlumat verib və İƏT ilə 
əməkdaşlıq çərçivəsində bu 
tədbirlərin daha səmərəli və 
təsirli ola biləcəyini diqqətə 
çatdırıb. Azərbaycanın həm də 
lV İslam Həmrəyliyi Oyun-

larına ev sahibliyi edəcəyi və 
bu idman bayramının dün-
yada İslam həmrəyliyinin 
möhkəmlənməsinə əhəmiyyətli 
dərəcədə stimul verəcəyini 
vurğulayıb.

Prezidentin köməkçisi Əli 
Həsənov qeyd edib ki, 2014-
cü ildə İƏT-in İnformasiya 
Nazirlərinin Tehran Konfran-
sında quruma üzv ölkələrin 

jurnalistlərinin birliyinin yara-
dılması ilə bağlı təşəbbüs irəli 
sürülüb və Azərbaycan həmin 
təşəbbüsə uyğun olaraq artıq bu 
istiqamətdə fəaliyyətə başla-
yıb. 2016-cı ilin oktyabrında 
Bakıda İƏT-ə Üzv Dövlətlərin 
Jurnalistləri Assosiasiyasının 
niyyət konfransı keçirilib və 
qurumun fəaliyyətinin təşkili 
məsələlərinə baxılması üçün 
İƏT baş katibliyinə müraciət 
ünvanlanıb. Bu assosiasiya-
nın fəaliyyəti İslam ölkələri 
arasında məlumat, informasiya 
mübadiləsinin yaradılması, 
genişləndirilməsi, İslan dünyası 
haqqında qlobal miqyasda düz-
gün təsəvvürün formalaşdırılma-
sı və digər məqsədlər güdür. Əli 
Həsənov İƏT-in bu təşəbbüsə 
hərtərəfli dəstəyinə böyük ehti-
yac olduğunu diqqətə çatdırıb. 

Sonda İƏT baş katibi 
rəhbərlik etdiyi qurumun 
İslam dünyasının maraqlarının 
müdafiəsi və problemlərinin 
həlli sahəsində fəaliyyətinə 
hərtərəfli dəstəyə görə 
Azərbaycan Respublikasına 
və Prezidentinə təşəkkürünü 
bildirib. Yusif bin Əhməd 
əl-Useymin qeyd edib ki, 
Azərbaycan Prezidentinin 
fəaliyyəti, onun daxili və xa-
rici siyasəti, İslam dünyasının 
problemlərinə göstərdiyi diqqət 
də təqdirəlayiqdir. 

Görüşdə Azərbaycanın 
Səudiyyə Ərəbistanındakı səfiri 
Rasim Rzayev iştirak edib.

AZƏRTAC

Müdafiə Nazirliyi Ermənistan 
ordusunun diversiya qrupunun məhv 
edilməsinə dair videogörüntü yayıb

�� Azərbaycan 
Respublikasının Müdafiə 
Nazirliyi Ermənistan 
silahlı qüvvələrinin 
diversiya qrupunun atəşlə 
məhv edilməsinə dair 
videogörüntü yayıb. 

Müdafiə Nazirliyi-
nin mətbuat xidmətindən 
AZƏRTAC-a bildiriblər ki, 
videogörüntüdə bölmələrimiz 
tərəfindən erməni diversiya 
qrupuna atəş açılması, dəstə 
üzvlərinin panika içində 
qaçmaları, ölən və yaralıların 
avtomobillə daşınması, eləcə də 
hərbi nəqliyyat vasitəsinin məhv 
edilməsi anı müşahidə olunur.

Konstitusiya Məhkəməsi Plenumunun növbəti iclası keçirilib
�� Fərhad Abdullayevin sədrliyi ilə Azərbaycan 

Respublikası Konstitusiya Məhkəməsi Plenumunun 
növbəti açıq məhkəmə iclası keçirilib.

Konstitusiya Məhkəməsinin 
mətbuat xidmətindən 
AZƏRTAC-a bildiriblər ki, iclas-
da Azərbaycan Respublikası Vergi 
Məcəlləsinin 140.6-cı maddəsinin 
həmin Məcəllənin 13.2.14.1-ci, 
140.2-ci, 164.1.2-ci maddələri və 
Azərbaycan Respublikası Mülki 
Məcəlləsinin 747-1-ci və 747-5-ci 
maddələri ilə əlaqəli şəkildə şərh 
edilməsinə dair Bakı Apellyasiya 
Məhkəməsinin müraciəti əsasında 
konstitusiya işinə baxılıb.

Konstitusiya Məhkəməsinin 
Plenumu iş üzrə hakim 
K.Şəfiyevin məruzəsini, maraqlı 
subyektlərin nümayəndələrinin 
və mütəxəssislərin çıxışlarını, 
ekspertin rəyini dinləyib, işin 
materiallarını araşdırıb müzakirə 
edərək qərar qəbul edib. 

Qərarda deyilir ki, 

Azərbaycan Respublikası 
Mülki Məcəlləsinin 747-1.3-cü 
maddəsinin tələbləri baxımından 
lizinq obyektinin sahibkarlıq 
fəaliyyəti ilə məşğul olmayan hü-
quqi və ya fiziki şəxsə verilməsi 
istisna edilmir. 

Azərbaycan Respublikası 
Mülki Məcəlləsinin 747-5-ci 
maddəsinə müvafiq olaraq, 
lizinq müqaviləsi üzrə lizinq 
verən satıcı (mal verən) ilə 
alqı-satqı müqaviləsi bağla-
malıdır. Alqı-satqı müqaviləsi 
lizinq müqaviləsindən əvvəl 
bağlana bilər, bu zaman həmin 
müqavilənin xüsusi olaraq lizinq 
məqsədləri üçün bağlandığı 
göstərilməlidir. 

Mülki qanunvericilikdə lizinq 
müqaviləsi üzrə satıcı və lizinq 
verənin müqavilənin ayrı-ayrı 

tərəfləri olması ilə yanaşı, eyni 
şəxs ola bilməsi istisna edilmir.

Azərbaycan Respublikası 
Vergi Məcəlləsinin 140.6-cı 
maddəsinin tələblərinə görə, 
icarəyə verənlə (lizinq verənlə) 
satıcı vergitutma məqsədləri üçün 
eyni şəxs ola bilər. Bu zaman 
lizinq verən həm satıcı kimi 
lizinq obyektinin təqdim edilməsi 
qismində Vergi Məcəlləsinin 
142-ci maddəsinə müvafiq olaraq 
mənfəət vergisinə cəlb edilməli, 
həm də icarəyə verən (lizinq 
verən) kimi həmin Məcəllənin 
140.1-140.5-ci maddələrinə 
müvafiq olaraq, mənfəət vergisinə 
cəlb edilərək həmin Məcəllənin 
135-ci maddəsinə əsasən faiz 
gəlirlərindən mənfəət vergisi 
ödəməlidir.

Qərar dərc edildiyi gündən 
qüvvəyə minir, qətidir, heç bir 
orqan və ya şəxs tərəfindən ləğv 
oluna, dəyişdirilə, yaxud rəsmi 
təfsir edilə bilməz.

Azərbaycanın və Səudiyyə Ərəbistanının 
jurnalistləri medianın İslam həmrəyliyinin 
gücləndirilməsindəki rolundan danışıblar

�� Səudiyyə Ərəbistanı Krallığında səfərdə 
olan Azərbaycanın bir qrup jurnalistindən ibarət 
nümayəndə heyəti “əl-Cəzirə” qəzetinin redaksiyasında 
nəşrin baş redaktoru Xalid əl-Malik və digər 
əməkdaşlar ilə görüşüb.

“əl-Cəzirə”nin baş redaktoru qəzetin 50 ildə keçdiyi inkişaf yolu, 
Azərbaycana səfərləri barədə danışıb, ötən ilin oktyabrında Bakıda 
İslam Əməkdaşlıq Təşkilatına üzv Dövlətlərin Jurnalistləri Assosiasiya-
sının niyyət konfransında iştirak etdiyini diqqətə çatdırıb. O, bu platfor-
manın İslam ölkələri ilə bağlı doğru, dəqiq informasiyaların yayılması 
işinə daha geniş imkan yaradacağını vurğulayıb.

“Yeni Azərbaycan” qəzetinin baş redaktoru, Milli Məclisin deputatı 
Hikmət Babaoğlu Azərbaycanda senzuranın ləğvindən sonra medianın 
sürətli inkişafından, KİV-lərə dövlət dəstəyindən danışıb, ölkəmizdə 
mövcud olan multikulturalizm mühiti barədə ətraflı məlumat verib. 
Diqqətə çatdırıb ki, İslam ölkələri arasında həmrəyliyin gücləndirilməsi 
Azərbaycanın xarici siyasətinin əsas prioritetlərindən biridir. Prezident 
İlham Əliyev 2017-ci ili Azərbaycanda “İslam Həmrəyliyi ili” elan edib. 
Bu il ölkəmizdə IV İslam Həmrəyliyi Oyunları keçiriləcək. Bütün bu 
təşəbbüslər İslam dünyasında həmrəyliyin və əməkdaşlığın inkişafına 
xidmət edir. 

Ermənistanın Azərbaycana hərbi təcavüzünün səbəb və 
nəticələrindən bəhs edən H.Babaoğlu vurğulayıb ki, İslam ölkələri 
jurnalistlərinin birliyi və həmrəyliyi indi həmişəkindən daha aktual 
və vacibdir. Çünki son illərdə dünyanın bir çox yerlərində, xüsusilə 
də İslam ölkələrinin bir çoxunda siyasi-iqtisadi təbəddülatlar, terror 
hücumları, hərbi toqquşmalar baş verir. Bütün bunlar təkcə münaqişə 
gedən ölkələr üçün deyil, həm də bütövlükdə region üçün ciddi təhlükə 
törətməkdədir. İslam ölkələrinin peşəkar jurnalistlərini, aparıcı xəbər 
agentliklərini, beynəlxalq və regional media təşkilatlarını bir araya top-
layacaq İƏT-ə üzv Dövlətlərin Jurnalistləri Assosiasiyasının yaradılması 
təşəbbüsü də Azərbaycana məxsusdur. Bu qurum qloballaşan dünyada 
İslam aləminin üzləşdiyi yeni təhdidlərə qarşı mübarizədə birlik və 
həmrəyliyə nail olmağın yollarını tapmağa imkan verən nüfuzlu platfor-
maya çevriləcək.

Görüşdə medianın cəmiyyətin inkişafında, ölkələr arasında 
əlaqələrin genişləndirilməsində, sivilizasiyaların dialoqunda, İslam dün-
yasında həmrəyliyin gücləndirilməsində rolu ətrafında geniş müzakirələr 
aparılıb.  

AZƏRTAC

Azərbaycan Respublikasının 
Nazirlər Kabinetinin Qərarı

№ 33                                                        Bakı şəhəri, 7 fevral 2017-ci il
“Azərbaycan Respublikası ərazisində 

beynəlxalq avtomobil daşımalarını tənzimləyən 
“İcazə Sistemi” haqqında Əsasna-mənin təsdiq 
edilməsi barədə” Azərbaycan Respublikası 
Nazirlər Kabinetinin 1997-ci il 10 yanvar 
tarixli 6 nömrəli qərarında   dəyişiklik edilməsi 
haqqında

“Dövlət rüsumu haqqında” Azərbaycan 
Respublikasının Qanununda dəyişiklik edilməsi 
barədə” Azərbaycan Respublikasının 2016-cı il 
28 oktyabr tarixli 379-VQD nömrəli Qanununun 
tətbiqi haqqında” Azərbaycan Respublikası Prezi-
dentinin 2016-cı il 30 noyabr tarixli 2476 nömrəli 
Sərəncamının 1.2-ci bəndinin icrasını təmin               
etmək məqsədi ilə Azərbaycan Respublikasının 
Nazirlər Kabineti QƏRARA  ALIR:

Azərbaycan Respublikası Nazirlər Kabineti-

nin 1997-ci il 10 yanvar tarixli 6 nömrəli qərarı 
(Azərbaycan Respublikasının Qanunvericilik 
Toplusu, 2002, № 3, maddə 148; 2003, № 8, 
maddə 460; 2009, № 1, maddə 34) ilə təsdiq 
edilmiş “Azərbaycan Respublikası ərazisində 
beynəlxalq avtomobil daşımalarını tənzimləyən 
“İcazə Sistemi” haqqında Əsasnamə”nin 7-ci 
hissəsinə “blanklarının” sözündən sonra “və 
Beynəlxalq Nəqliyyat Forumunun atmosfer hava-
sına atılan zərərli maddələr üzrə Avro-4, Avro-5 
və daha yüksək ekoloji normalara uyğun olan yük 
avtonəqliyyat vasitələri üçün etibarlılıq müddəti 
bir il olan, həmçinin yük avtonəqliyyat vasitələri 
üçün etibarlılıq müddəti bir ay olan çoxtərəfli 
“İcazə”lərinin” sözləri əlavə edilsin.

Artur RASİ-ZADƏ 
Azərbaycan Respublikasının Baş naziri

Azərbaycan Respublikasının 
Nazirlər Kabinetinin Qərarı

№ 34                                                         Bakı şəhəri, 7 fevral 2017-ci il
Azərbaycan  Respublikası  Nazirlər  Kabi-

netinin 2016-cı il 1 sentyabr tarixli 338 nömrəli 
qərarı ilə təsdiq edilmiş “İctimai əhəmiyyətli 
funksiyaları yerinə yetirən hüquqi şəxslərin 
Siyahısı”nda dəyişikliklər edilməsi barədə

“Mühasibat uçotu haqqında” Azərbaycan 
Respublikasının Qanununda dəyişiklik edilməsi 
barədə” Azərbaycan Respublikasının 2016-cı il 
30 sentyabr tarixli 315-VQD nömrəli Qanunu-
nun tətbiqi haqqında” Azərbaycan Respublikası 
Prezidentinin 2016-cı il 18 oktyabr tarixli 2384 
nömrəli Sərəncamının 1.2-ci bəndinin icrasını 
təmin etmək məqsədi ilə Azərbaycan Respublika-
sının Nazirlər Kabineti QƏRARA  ALIR:

Azərbaycan Respublikası Nazirlər Kabine-
tinin 2016-cı il 1 sentyabr tarixli 338 nömrəli 
qərarı (Azərbaycan Respublikasının Qanunveri-
cilik Toplusu, 2016, № 9, maddə 1566) ilə təsdiq 
edilmiş  “İctimai əhəmiyyətli funksiyaları yerinə 
yetirən hüquqi şəxslərin Siyahısı”nda aşağıdakı 
dəyişikliklər edilsin:

1. 6-cı hissəyə “fondları” sözündən sonra “və 
bu fondların idarəçiləri” sözləri əlavə edilsin.

2. 13-cü hissəyə “investisiya fondla-
rından” sözlərindən sonra “və bu fondların 
idarəçilərindən” sözləri əlavə edilsin.

Azərbaycan Respublikasının 
Nazirlər Kabinetinin Qərarı

№ 35                                                            Bakı şəhəri, 7 fevral 2017-ci il
“Maliyyə Hesabatlarının Beynəlxalq Stan-

dartlarına əsasən mühasibat uçotunu apar-
malı və maliyyə hesabatlarını təqdim etməli 
olan ictimai əhəmiyyətli qurumların (kredit 
təşkilatların-dan, sığorta şirkətlərindən, 
investisiya fondlarından, qeyri-dövlət (özəl) 
sosial fondlarından, qiymətli kağızları fond 
birjasında dövriyyədə olan hüquqi şəxslərdən 
başqa) Siyahısı”nın təsdiq edilməsi barədə” 
Azərbaycan Respublikası Nazirlər Kabineti-
nin 2014-cü il 1 oktyabr tarixli 321 nömrəli  
qərarında  dəyişikliklər edilməsi haqqında

“Mühasibat uçotu haqqında” Azərbaycan 
Respublikasının Qanununda dəyişiklik edilməsi 
barədə” Azərbaycan Respublikasının 2016-cı il 
30 sentyabr tarixli 315-VQD nömrəli Qanunu-
nun tətbiqi haqqında” Azərbaycan Respublikası 
Prezidentinin 2016-cı il 18 oktyabr tarixli 2384 
nömrəli Sərəncamının 1.2-ci bəndinin icrasını 
təmin etmək məqsədi ilə Azərbaycan Respublika-
sının Nazirlər Kabineti QƏRARA  ALIR:

“Maliyyə Hesabatlarının Beynəlxalq Stan-
dartlarına əsasən mühasibat uçotunu aparmalı və 
maliyyə hesabatlarını təqdim etməli olan ictimai 
əhəmiyyətli qurumların (kredit təşkilatlarından, 

sığorta şirkətlərindən, investisiya fondlarından, 
qeyri-dövlət (özəl) sosial fondlarından, qiymətli 
kağızları fond birjasında dövriyyədə olan hüquqi 
şəxslərdən başqa) Siyahısı”nın təsdiq edilməsi 
barədə” Azərbaycan Respublikası Nazirlər Kabi-
netinin 2014-cü il 1 oktyabr tarixli 321 nömrəli 
qərarında (Azərbaycan Respublikasının Qanunve-
ricilik Toplusu, 2014, № 10, maddə 1292; 2016, 
№ 4, maddə 789) aşağıdakı dəyişikliklər edilsin:

1. Adına və 1-ci hissəsinə “investisiya 
fondlarından” sözlərindən sonra “və bu fondların 
idarəçilərindən” sözləri əlavə edilsin.

2. Həmin qərarla təsdiq edilmiş “Maliyyə 
Hesabatlarının Beynəlxalq Standartlarına əsasən 
mühasibat uçotunu aparmalı və maliyyə hesa-
batlarını təqdim etməli olan ictimai əhəmiyyətli 
qurumların (kredit təşkilatlarından, sığorta 
şirkətlərindən, investisiya fondlarından, qeyri-
dövlət (özəl) sosial fondlarından, qiymətli 
kağızları fond birjasında dövriyyədə olan hüquqi 
şəxslərdən başqa) Siyahısı”nın adına “investisiya 
fondlarından” sözlərindən sonra “və bu fondların 
idarəçilərindən” sözləri əlavə edilsin.

№ 36                                                         Bakı şəhəri, 8 fevral 2017-ci il
“Ali təhsilin magistratura səviyyəsi üzrə 

ixtisasların (ixtisaslaşmaların) Təsnifatı”nın, 
“Rezidenturada həkim-mütəxəssis hazır-
lığı aparılan ixtisasların Təsnifatı”nın və 
“Azərbaycan Respublikası Nazirlər Kabi-
netinin qüvvədən düşmüş bəzi qərarlarının 
Siyahısı”nın təsdiq edilməsi haqqında” 
Azərbaycan Respublikası Nazirlər Kabinetinin 
2011-ci il 14 iyun tarixli 95 nömrəli qərarında 
dəyişikliklər edilməsi barədə

“Təhsil haqqında” Azərbaycan Respublikası 
Qanununun tətbiq edilməsi barədə” Azərbaycan 
Respublikası Prezidentinin 2009-cu il 5 sentyabr 
tarixli 156 nömrəli Fərmanına əsasən, Azərbaycan 
Respublikası Təhsil Nazirliyinin təklifini nəzərə 
alaraq Azərbaycan Respublikasının Nazirlər Kabi-
neti QƏRARA  ALIR:

Azərbaycan Respublikası Nazirlər Kabine-
tinin 2011-ci il 14 iyun tarixli 95 nömrəli qərarı 
(Azərbaycan Respublikasının Qanunvericilik Top-

lusu, 2011, № 6, maddə 568; 2012, № 4, maddə 
388, № 5, maddə 492; 2013, № 3, maddə 331, № 
8, maddə 1003; 2015, № 6, maddə 787; 2016, № 3, 
maddə 620) ilə təsdiq edilmiş “Ali təhsilin magist-
ratura səviyyəsi üzrə ixtisasların (ixtisaslaşmaların) 
Təsnifatı”nda aşağıdakı dəyişikliklər edilsin:

1. “2. Humanitar və sosial ixtisaslar qrupu” 
bölməsinin  “060204 Jurnalistika” ixtisasına 
“- Televiziya və radio yayımları menecmenti” 
sətrindən sonra “- İdman jurnalistikası” sətri əlavə 
edilsin.

2. “8. Səhiyyə, rifah və xidmət ixtisasları 
qrupu” bölməsinin “060802 Bədən tərbiyəsi və 
idman” ixtisasında “- Bədən tərbiyəsi və idmanda 
tibbi-bioloji təminat və reabilitasiya” sətrindən 
“və reabilitasiya” sözləri çıxarılsın və həmin 
sətirdən sonra “- İdman tibbi və reabilitasiya” 
sətri əlavə edilsin.

